Capitulo:

Epigrafe:

(Para cubrir no Diario Oficial de Galicia)

SUMARIO

Resolucién do ---- de 2025, da Direccion Xeral de Emprego Publico e Administracion de
Persoal, pola que se convoca concurso ordinario para a provision de postos de traballo
vacantes de corpos e escalas de Administracion especial da Administracion xeral da
Comunidade Auténoma de Galicia (escalas de expertos linguistas; de arquedlogos; técnica de
restauracion; técnica de delineantes; de facultativos de arquivos, bibliotecas e museos; de
axudantes de arquivos, bibliotecas e museos; técnica de arquivos, bibliotecas e museos;

auxiliar de arquivos, bibliotecas e museos).

O artigo 89 da Lei2/2015, do 29 de abril, do emprego publico de Galicia, en adiante LEPG,
establece que o concurso é o procedemento normal de provisidon de postos de traballo polo
persoal funcionario de carreira e consiste na valoracién dos méritos e das capacidades e, de
ser o caso, das aptitudes dos candidatos conforme as bases establecidas na correspondente

convocatoria.

O artigo 90.1 da LEPG establece o concurso ordinario como o procedemento xeral de
provisién dos postos de traballo que non tefian establecida outra forma de provisiéon na

relacién de postos de traballo.
O artigo 14.2.d) do devandito texto legal atrible a persoa titular da conselleria competente
en materia de funcion publica a competencia para convocar e resolver os concursos de

provisién de postos de traballo incluidos nas relacidns de postos de traballo do persoal

funcionario da Administracion xeral da Comunidade Auténoma de Galicia e das entidades

publicas instrumentais do sector publico autonémico.

Ao existiren vacantes dotadas orzamentariamente na relacién de postos de traballo dos que
se considera necesaria a sua provisién, logo de negociacion na Mesa Sectorial de
Funcionarios Publicos e na Comision de Persoal, esta direccidn xeral, no uso da competencia
delegada pola Conselleria de Facenda e Administracion Publica en virtude do disposto no
artigo 1 da Orde do 8 de xaneiro de 2020 (DOG num. 16, do 24 de xaneiro), resolve convocar
concurso ordinario de traslados para a provision dos postos de traballo vacantes da
Administracién xeral da Comunidade Autéonoma de Galicia que se relacionan no anexo | desta

convocatoria, de conformidade coas seguintes

BASES

I. Requisitos e obrigas de participacion.

1. Poderan participar neste concurso:

a) O persoal funcionario de carreira dos corpos e escalas da Administracién especial da
Administracién xeral da Comunidade Auténoma de Galicia que se relacionan no Anexo |
sempre e cando transcorresen dous anos dende que accedese ao posto que vefia
desempefiando con caracter definitivo, agds que este se provese polo sistema de libre
designacion en cuxo caso non se esixird permanencia. Non obstante, de acordo co disposto
no artigo 90.2 da LEPG, para os efectos de poder participar neste concurso, o persoal
funcionario de novo ingreso terd que acreditar en todo caso unha antigliidade minima de

dous anos dende o seu nomeamento como persoal funcionario de carreira.

Ao persoal funcionario de carreira que accedese a un corpo/escala por promocién interna ou
en virtude dun procedemento de integracion e permanecese no posto de traballo que
desempefiaba computaraselle o tempo de servizos prestados neste posto no corpo/escala de

procedencia para os efectos do disposto no paragrafo anterior.

O persoal que adquiriu a condicién de persoal funcionario de carreira ao abeiro da disposicion
transitoria primeira da LEPG podera participar sempre que tefia unha antigliiidade minima de
dous anos na categoria profesional equivalente ao corpo ou escala en que se realizou a sUa

funcionarizacion.

b) O persoal funcionario de carreira da Administracion xeral da Comunidade Auténoma de
Galicia que se relacionan no anexo | en situacion de excedencia voluntaria por interese

particular, despois de transcorrer o periodo minimo de permanencia nesta situacion.

c) O persoal funcionario de carreira dos corpos e escalas da Administracion xeral da
Comunidade Auténoma de Galicia en calquera situacion administrativa distinta das
anteriores que permitan a participacion no concurso de traslados de acordo coa normativa

aplicable.

2. Estan obrigados/as a participar neste concurso:

a) O persoal funcionario de carreira dos corpos e escalas da Administracién especial da
Administraciéon xeral da Comunidade Auténoma de Galicia obxecto desta convocatoria que
se encontre ao dispor do érgano competente ou adscrito provisionalmente a un posto de
traballo, de acordo co disposto no artigo 97.5 e a disposicion transitoria quinta da LEPG.

Debera solicitar todos os postos de acordo coa base VI.2.

O incumprimento desta obriga determinara a declaracién da situacion de excedencia
voluntaria por interese particular (artigo 97 da LEPG). Para estes efectos tomarase como
data de referencia a da situacién administrativa da persoa concursante no dia da publicacién

da convocatoria do concurso de traslados no Diario Oficial de Galicia.

Exceptuase do establecido neste apartado o persoal de novo ingreso que non tefia unha
antiglidade minima de dous anos dende o nomeamento como persoal funcionario de

carreira.

b) O persoal funcionario de carreira dos corpos e escalas da Administracidon especial da
Administracion xeral da Comunidade Auténoma de Galicia obxecto desta convocatoria que
se encontre adscrito por motivos de saude ou rehabilitacion a un posto de traballo en
distinta localidade daquela na que tefla o seu destino definitivo estard, en aplicacion do
disposto no artigo 89 da LEPG, obrigado a participar no concurso debendo solicitar todos os
postos adecuados ao seu corpo, escala e especialidade, situados na mesma localidade do

posto ao que figure adscrito provisionalmente.

O incumprimento desta obriga determinara o cesamento no posto no que figure adscrito por

motivos de saude ou rehabilitacion.

3. Non poderan participar neste concurso:

a) O persoal funcionario de carreira da Administracidn especial da Administracién xeral
Comunidade Auténoma de Galicia nomeado con cardcter provisional como consecuencia da
resolucién de procesos selectivos, calquera que sexa a situacién administrativa na que se
encontre. Este persoal serd convocado para elixir destino definitivo tras a resolucion do

concurso atendendo a orde de prelacion obtida no correspondente proceso selectivo.

b) O persoal funcionario de carreira suspenso firme, mentres dure a suspension.

Il. Postos ofertados

1. Os postos vacantes ofertados neste concurso publicanse no anexo | desta resolucidn.

2. As persoas interesadas poderan solicitar por orde de preferencia os postos ofertados no
anexo | desta convocatoria aos que se engadiran as potenciais resultas consecuencia das
solicitudes de participacion presentadas. Considéranse postos de resultas os postos de
traballo cuxo sistema de provisién sexa o concurso ordinario e que estivesen ocupados con
caracter definitivo por aquelas persoas participantes que obtefian un posto de traballo como

consecuencia da adxudicaciéon do concurso.

Incluiranse tamén como potenciais resultas os postos de traballo que tefian adscrito persoal
funcionario por motivos de saude ou rehabilitacién, estando condicionada a sta adxudicacién

a que a persoa funcionaria adscrita obtefia un posto na resolucién do concurso.

A relacion de postos ofertados en resultas publicarase na web corporativa da Direccion Xeral

de Emprego Publico e Administracidon de Persoal, no enderezo https://www.xunta.gal/funcion-

publica/concurso-de-traslados/.

I1l. Valoracion de méritos.

1. A valoracién dos méritos para a adxudicacion dos postos de traballo efectuarase conforme

ao seguinte baremo:

A. Méritos de necesaria valoracion:

A.. Antigliidade:

Os servizos seran valorados por meses de 30 dias a razén de 0,02 puntos/mes.

Para estes efectos computaranse os servizos prestados de conformidade co establecido na
Lei 70/1978, do 2 de decembro, de recofiecemento de servizos previos nas administracions

publicas.

A puntuaciéon maxima na base Ill.1.A.1 serd de 7,5 puntos.

A.2. Cofiecemento do idioma galego:

- Celga 4 ou equivalente: 2,00 puntos.

- Celga 5 ou curso de nivel medio de linguaxe administrativa galega, curso de nivel medio
de linguaxe administrativa local galega, curso de linguaxe xuridica galega, ciclo superior
dos estudos de galego das escolas oficiais de idiomas: 2,75 puntos.

- Curso de nivel superior de linguaxe administrativa galega ou curso de nivel superior de

linguaxe xuridica galega: 3,5 puntos.

En caso de acreditar mais dun grao de cofiecemento de galego, sé se computara o superior.

Sé se valorara un nivel superior ao esixido para o ingreso no corpo ou escala.

S6 se lle concedera validez, no que se refire @ acreditacion do cofiecemento do galego, aos
cursos, estudos ou titulacions validadas polo érgano competente de acordo coa Orde do 16
de xullo de 2007 (DOG n° 146, de 30 de xullo), modificada pola Orde do 10 de febreiro de
2014 (DOG n° 34, do 19 de febreiro), pola que se regulan os certificados oficiais acreditativos
dos niveis de cofiecemento da lingua galega (Celga), e pola Orde do 13 de xufio de 2011 pola

que se regulan os cursos de linguaxe administrativa e xuridica galegas.

O cofiecemento do idioma galego sé serd obxecto de valoracidn neste apartado.

A puntuacion maxima da base I1.1.A.2 serd de 3,5 puntos.

A.3. Traballo desenvolvido:

A.31. A determinacion da puntuacidén realizarase a partir do sumatorio das puntuaciéns
parciais obtidas no desempefio dun ou mais postos de traballo de cada nivel de destino como

consecuencia de aplicar a seguinte férmula.

Traballo desenvolvido = (T*P; + T,*P, + ... + T,*P.)

Onde:

-T; amosa o tempo total de traballo desenvolvido nun nivel de destino concreto (i)
expresado en meses de 30 dias.
-P; amosa a puntuacién asignada ao nivel de destino (i) sequndo o seguinte criterio:

Polo nivel de destino 10: 0,001 puntos.

Por cada unidade de nivel de destino que exceda de 10: 0,001 puntos, ata un

maximo de 0,020 puntos.

A3.2. Ao persoal funcionario aplicaraselle o nivel de destino do posto de traballo

desempefiado nos distintos subgrupos.

O traballo desenvolvido na situaciéon de comisién de servizos puntuarase como realizado no

posto de orixe do funcionario.

A.3.3. Ao persoal laboral fixo que adquiriu a condicién de persoal funcionario de carreira ao
abeiro da disposicion transitoria primeira da LEPG teraselle en conta o traballo desenvolvido
como laboral fixo na categoria profesional na que realizou a funcionarizacion e considerarase

como nivel de destino o nivel do posto no que se funcionarizou.

A.3.4. Os servizos prestados como persoal laboral distintos dos indicados no punto A.3.3,,
incluido o traballo desenvolvido en superior categoria, consideraranse co nivel minimo dos
corpos de Administracién Xeral do subgrupo equivalente ao grupo de pertenza.

A puntuaciéon maxima da base I1l.1.A.3. sera de 3,5 puntos.

B. Outros méritos valorables:

B.1. Méritos especificos adecuados as caracteristicas do posto de traballo.

Os méritos que se especifiquen para cada posto de traballo desta resolucion valoraranse do

seguinte modo:

B.1.1. Por estar en posesidn da titulacién académica oficial que se menciona especificamente:

1 punto. No caso de que se mencione mais dunha titulacién sé se valorara unha delas.

B.1.2. Por estar en posesion do nivel de cofiecementos da lingua estranxeira que se
especifique para o posto de traballo, acreditado segundo o Marco Europeo Comun de
Referencia para as linguas (MERC): 1 punto. No caso que se mencione mais dun idioma s6 se

valorara un.

B.1.3. Por estar en posesion do permiso de conducir valorable para o desempefio do posto de

traballo: 0,75 puntos.

As distintas epigrafes da base Ill.1.B.1. non se valoraran como mérito cando figuren como

requisito imprescindible para acceder ao posto.

A puntuaciéon mdaxima na base 111.1.B.1. sera de 2,0 puntos.

B.2. Grao persoal consolidado.

Polo nivel 12 de grao consolidado e formalizado: 1,3 puntos.

Por cada unidade de nivel que exceda de 12: 0,15 puntos.

No suposto en que as persoas concursantes non tefian recofiecido ningln grao persoal ou
este sexa inferior a 12, para os efectos de puntuacidn nesta epigrafe, computarase o nivel
minimo correspondente ao intervalo de niveis do subgrupo ao que pertenza a persoa
funcionaria.

A puntuaciéon maxima na base 111.1.B.2. sera de 4 puntos.

B.3. Cursos de formacién e perfeccionamento.

Valorarase a superacién de cursos organizados e impartidos directamente pola Escola
Galega de Administracion Publica (EGAP), Academia Galega de Seguridade Publica (AGASP),
Axencia de Confecemento en Saude (ACIS), o Instituto Nacional de Administracion Publica
(INAP), as escolas oficiais de formacion similares das restantes comunidades auténomas,
universidades publicas, os cursos impartidos no marco do Acordo de formaciéon para o
emprego das administracions publicas (AFEDAP) e os cursos impartidos polas organizacidns

sindicais sempre que estean homologados pola EGAP._

Por cada curso de duracidn igual ou superior a 8 horas lectivas valoraranse con 0,01 puntos

cada hora de formacidn, ata un maximo de 1,5 puntos por curso.

Non se valorara:
-A asistencia a congresos, xornadas, seminarios, simposios e similares.
-As materias ou créditos que formen parte dunha titulaciéon académica e os cursos de
doutoramento, nin os mdédulos ou partes integrantes dun curso.
-Os cursos que formen parte de mddulos ou créditos que dean acceso a titulacidns
académicas oficiais.

-Os cursos que formen parte dos procesos de seleccién de persoal funcionario.
A puntuaciéon maxima da base 111.1.B.3. sera de 5 puntos.
B.4. Titulacion académica.
Valorarase a posesion de titulaciéns académicas oficiais, sempre que sexa distinta a
requirida para o ingreso ao corpo, escala ou especialidade dende o que se concurse e sexa de
igual ou superior nivel académico. S6 se computara a titulacion de maior nivel académico.
-Bacharel ou equivalente: 0,40 puntos.
-Técnico superior: 0,50 puntos.
-Grao ou titulaciéns equivalentes correspondentes ao nivel 2 do Marco Espafiol de

Cualificaciéons para a Educacién Superior (MECES) (diplomatura universitaria, enxefaria

técnica, arquitectura técnica): 0,60 puntos.

-Mdaster ou titulacions equivalentes correspondentes ao nivel 3 do MECES (licenciatura

universitaria, enxefaria, arquitectura): 0,80 puntos.

-Doutoramento: 1 punto.

Non se valorardn as titulaciéns xa computadas como méritos especificos na epigrafe

.1.B.1.1.

A puntuacion maxima da base I11.1.B.4. sera de 1 punto.

Para os efectos de equivalencia de titulaciéns s6 se admitiran as establecidas polo ministerio
competente en materia de educacion con caracter xeral e vdlidas para todos os efectos,
sempre que se indique expresamente a disposicién na que se establece a equivalencia e o

BOE no que se publica.

B.5. Tempo transcorrido dende o ultimo posto obtido con caracter definitivo e medidas de

conciliacion e de igualdade de xénero:

B.5.1. Tempo transcorrido dende a ultima adxudicacidn dun posto con caracter definitivo:

Por cada mes de 30 dias de servizos de tempo transcorrido dende a ultima adxudicacién dun
posto con caracter definitivo do corpo ou escala dende o que participa: 0,010 puntos.

Exceptuanse os periodos de tempo que non sexan computables de acordo coa LEPG.

Excluense da puntuacidon os dous anos de permanencia obrigatoria se o ultimo posto
adxudicado con caracter definitivo se obtivo polo sistema de concurso, e os dous primeiros
anos se o ultimo posto adxudicado con cardcter definitivo se obtivo polo sistema de libre

designacion.

As persoas que se atopen na situacién de adscricidn provisional regulada no artigo 97.1 da
LEPG, para os efectos desta base, computardselles o tempo transcorrido dende a

adxudicacion do ultimo posto definitivo no corpo/escala dende o que participan.

B.5.2. Medidas de conciliacién e de igualdade de xénero:

B.5.2.1. Outorgaranse 0,5 puntos para acceder aos postos situados na localidade onde
radique a residencia familiar da persoa concursante, co seu conxuxe ou parella de feito ou
dos seus fillos menores de 18 anos, sempre que non tefia destino definitivo nesa mesma

localidade.

B.5.2.2. Outorgaranse 0,5 puntos para acceder aos postos situados na localidade onde
radique o domicilio da persoa dependente respecto da cal a persoa participante fose

nomeada coidadora, sempre que non tefia destino definitivo nesa mesma localidade.

B.5.2.3. Outorgaranse 0,01 puntos por mes ao persoal funcionario que estea gozando ou
gozase nos cinco anos anteriores ao remate do prazo de presentacion de solicitudes dunha
excedencia por coidado de familiares. Esta circunstancia apreciarase de oficio para o persoal

da Administracion xeral da Comunidade Auténoma de Galicia.

A puntuacion da alinea B.5.2.3. non podera superar os 0,6 puntos.

B.5.2.4. Para os efectos do disposto nas alineas B.5.2.1. e B.5.2.2. a puntuacién outorgarase
con caracter alternativo e nunca acumulativo. Entenderase por localidade da residencia
familiar ou domicilio da persoa dependente tanto o concello no que efectivamente radiquen
como as localidades a unha distancia de 30 quildmetros. A relacion das localidades distantes
30 quilémetros segundo o punto de orixe recéllese nas instruciéns da Direccion Xeral de
Emprego Publico e Administracion de Persoal publicadas no Portal da web corporativa:

https://www.xunta.gal/funcion-publica/procedementos-aplicables-ao-persoal-funcionario-e-

ou-laboral/concursos-traslados

Estas circunstancias xustificaranse documentalmente no mesmo prazo de presentacién da

solicitude de participacion.

2. A orde de prioridade para a adxudicacién das prazas determinarase pola puntuacién obtida

de acordo co baremo anterior.

Todos os méritos e requisitos contemplados na base Ill computaranse ata a data de

finalizacién do prazo de presentacion de solicitudes de participaciéon no concurso.

Os distintos apartados da base Ill non se valoraran como mérito cando figuren como

requisito imprescindible para acceder ao posto.

3. Establécense como criterios de desempate: en primeiro lugar, no suposto de
infrarrepresentacion do sexo feminino na escala e especialidade, tera preferencia a muller;
en segundo lugar, terdn preferencia aquelas persoas funcionarias de carreira que estean
adscritas con caracter provisional na data de publicacién da convocatoria; en terceiro lugar,
atenderase & puntuacion outorgada nos méritos de necesaria consideracion e, finalmente,

decidira a maior antigliidade na Administracion.

IV. Tramitacion electrdnica.

En desenvolvemento do disposto nos artigos 12 e 14 da Lei 39/2015, do 1 de outubro, do
procedemento administrativo comun das administracidns publicas, e do Decreto 151/2022, do
4 de agosto, polo que se aproba o Regulamento dos procedementos de mobilidade do
persoal funcionario de carreira da Administracion xeral da Comunidade Auténoma de Galicia
e das entidades publicas instrumentais integrantes do sector publico autonémico (DOG num.
173, do 12 de setembro) en diante Decreto 151/2022, establécese a obrigatoriedade de que
todos os tramites relacionados con esta convocatoria se efectien a través de medios

electroénicos.

a) Presentacién de solicitudes (de participacion e de eleccién de postos):

1. Para participantes da Xunta de Galicia en servizo activo na sua escala de participacion,

accedendo ao Portal do Empregado no enderezo electronico https://portax.xunta.es.
2. Para os que estean en calquera situacion distinta da referida no punto 1, a través do Portal

da web corporativa da Direccién Xeral de Emprego Publico e Administracion de Persoal no

enderezo electrdnico https://www.xunta.gal/funcion-publica/concurso-de-traslados/

b) Presentacion de documentacion adicional & solicitude de participacién por conciliacién

(bases 111.1.B.5.2., bases V.4. e V.5):

1.Documentos electrénicos: se a documentacién adicional estda formada por
documentos asinados electronicamente e/ou copias electrdnicas auténticas debera
presentarse a través do procedemento PROO4A dispoiible na Sede Electrdnica da

Xunta de Galicia ou outro rexistro electrénico doutra administracion publica.

Segundo o establecido no apartado 4 do artigo 10 da Lei 39/2015, do 1 de outubro, de
procedemento administrativo comidn das administracidns publicas, no Portal web
corporativo da Direccion Xeral de Emprego Publico e Administracion de Persoal e no
portal do empregado admitiranse, respectivamente os sistemas de identificacion
Chave 365 e as credenciais dos directorios corporativos, como sistemas de sinatura
para a realizacion dos tramites indicados, garantindo a acreditacién da autenticidade

da expresion da vontade e consentimento das persoas interesadas.

2.0rixinais en papel: Se a documentacién que se remite € un documento orixinal en
papel, deberd presentarse nas oficinas de Rexistro da Xunta de Galicia e nos demais
lugares previstos no artigo 16 da Lei 39/2015, do 1 de outubro, do procedemento
administrativo comun das administraciéns publicas, para que o persoal funcionario do

rexistro acredite que é copia electrdnica auténtica do documento.

3.Toda a documentacion debera dirixirse a Direccion Xeral de Emprego Publico e

Administracion de Persoal.

V. Solicitudes de participacién no concurso e documentacion que debe acompafiala.

1. A solicitude, e de ser o caso a documentacion adicional, debera presentarse
electronicamente a partir do dia sequinte ao da publicacion da convocatoria no Diario Oficial
de Galicia e ata o dia ----- de 2025 incluido, e dirixirse & Direccion Xeral de Emprego Publico e

Administracion de Persoal da Conselleria de Facenda e Administracidon Publica.

2. A solicitude de participacion atdpase dispoiible segundo o indicado na base
IV.Tramitacién electrdnica. Faranse constar os datos persoais e os datos administrativos

referentes 4 sla situacion actual e as condicidns de participacion.

As persoas interesadas, despois de acceder a solicitude de participacidén, deberan cubrir

todos os datos que aparecen no formulario e posteriormente validalos, confirmalos e

realizar a presentacion electrdnica seguindo as instrucidns que lles proporcione o sistema.
Na solicitude de participacion debera incorporar un enderezo de correo electronico de
contacto. De dispor dun enderezo de correo electrénico corporativo coa extensién xunta.gal

debe proporcionar o dito enderezo.

O persoal funcionario de carreira integrado en mais dun corpo ou escala s6 podera participar
nunha delas, 4 sua eleccion, podendo presentar unha Unica solicitude. No caso de presentar

mais dunha solicitude, so se tera en conta a ultima.

3. O persoal funcionario de carreira con algunha discapacidade podera pedir na sta solicitude
de participacion a adaptacién do posto ou postos de traballo que solicite na fase de eleccion

de postos a que se refire a base VI.

Nese caso, a solicitude de eleccion de postos de traballo deberase acompaiar
obrigatoriamente dun informe expedido polo 6rgano competente na materia que acredite a

procedencia da adaptacion (artigo 10 do Real decreto 2271/2004, de 3 de decembro).

4. Para os efectos previstos na base I11.1.B.5.2.1 e 111.1.B.5.2.2, no mesmo prazo de presentacion
da solicitude de participacion, a persoa concursante que non tefia destino definitivo na
mesma localidade na que se sitla a residencia familiar co seu cédnxuxe ou parella de feito ou
dos seus fillos menores de 18 anos debera achegar orixinal ou copia auténtica da seguinte

documentacion:

a) Certificado de empadroamento vélido onde conste a identificacion dos membros da
unidade familiar e que acredite unha residencia minima de tres meses respecto a data de
finalizacién do prazo de presentacion de solicitudes de participacion, e

b) Certificado de matrimonio ou acreditacién de ser parella de feito, de ser o caso; ou
certificado de nacemento do fillo ou filla menor de 18 anos ou copia auténtica do libro de

familia, de ser o caso.

5. Para os efectos previstos na base [ll.1.B.5.2.3. no mesmo prazo de presentacién da
solicitude de participacion, a persoa concursante que fose nomeada coidadora dunha persoa
dependente e que non tefia destino definitivo na mesma localidade do domicilio desta,

debera achegar orixinal ou copia auténtica da seguinte documentacion:

a) Certificacién, do 6rgano competente para resolver o nomeamento como persoa
coidadora, no que conste o dito nomeamento e data de efectos, asi como o nome e
residencia da persoa dependente.

b) Certificado de empadroamento valido da persoa dependente que acredite unha
residencia minima de tres meses respecto & data de finalizacion do prazo de
presentacion de solicitudes de participacion .

c) Certificado de fe de vida e estado ou certificado médico que acredite o estado da

persoa dependente.

6. No caso de que a documentacién indicada nos puntos 4 e 5, non se emitise en prazo por
causas alleas & persoa concursante, esta presentard a xustificacion documental de tela
solicitada en tempo e forma; suposto en que se admitird a sua presentacién ata 0 momento
da finalizacién do prazo para a presentacién de reclamacidns as listaxes de puntuacions

provisionais.

7. Solicitude condicionada: por razéns de convivencia familiar, dias persoas concursantes
que sexan cénxuxes ou parella de feito no suposto de estaren interesadas nos postos para
un mesmo termo municipal, poderan condicionar a sua peticién ao feito de que as duas
obtefian destino nel e, en caso contrario, entenderanse anuladas as peticidns efectuadas por

ambas.

As persoas concursantes que se acollan a esta peticién condicionada deberan facelo constar
na sua solicitude de participaciéon. Ademais, deberan achegar no prazo de presentacion da
solicitude de participaciéon un certificado de matrimonio ou acreditacion de ser parella de

feito.

8. As solicitudes de participacion vinculardn as persoas solicitantes. Non obstante, poderase
renunciar a participar no concurso en calquera momento ata os dez dias seguintes ao da
publicacién das puntuacions provisionais no Diario Oficial de Galicia. Transcorrido o dito
prazo non se admitira ningunha renuncia agas erro manifesto do solicitante apreciado pola

Administracion.
9. No caso de que non existan solicitudes de participacion para unha ou varias escalas ou

especialidades convocadas, poderase declarar deserto o concurso para elas e continuar o

procedemento para o resto de escalas ou especialidades ofertadas.

VI. Solicitudes de eleccion de postos de traballo.

1. Os postos vacantes ofertados neste concurso publicanse no anexo | desta resolucion.

Rematado o periodo de presentacion de solicitudes de participacién, publicarase no DOG a
apertura dun prazo de 15 dias habiles para a presentacién de solicitudes de eleccion de

postos de traballo.

Ademais dos postos ofertados no anexo |, engadiranse as potenciais resultas que se
publicaran na web corporativa da Direccion Xeral de Emprego Publico e Administracion de

Persoal no enderezo https://www.xunta.gal/funcion-publica/concurso-de-traslados/

2. De acordo co disposto na base 1.2.a), co artigo 38.3 do Decreto 151/2022 e co artigo 97.5 da
LEPG, o persoal funcionario de carreira que se encontre ao dispor do drgano competente ou
adscrito provisionalmente a un posto de traballo estara obrigado a solicitar todos os postos
adecuados ao seu corpo, escala ou especialidade situados en localidades que se atopen a
unha distancia de ata 30 quilémetros respecto da localidade do ultimo posto que ocupou con
caracter definitivo ou, & sua eleccion, da localidade do posto a que estea adscrito
provisionalmente. Esta eleccion deberase manifestar expresamente na solicitude de eleccién

de postos de traballo.

A relacién das localidades distantes 30 quildmetros segundo o punto de orixe recéllese nas
instrucions publicadas no Portal da web corporativa da Direccién Xeral de Emprego Publico e

Administracion de Persoal https://www.xunta.gal/funcion-publica/procedementos-aplicables-

ao-persoal-funcionario-e-ou-laboral/concursos-traslados

O persoal ao que se refire a base 1.2.a) podera solicitar, ademais dos que esta obrigado a

pedir, calquera outro posto ofertado para o que cumpra os requisitos.

Ao persoal funcionario de carreira que cumprindo coa obriga establecida no artigo 97.5 da
LEPG, na resoluciéon do concurso non obtefia un dos postos incluidos na sua solicitude de
eleccién de postos, seralle adxudicado pola Direccion Xeral de Emprego Publico e
Administracién de Persoal, de oficio e con caradcter definitivo, un posto de traballo
correspondente ao seu corpo, escala e especialidade de entre aqueles que quedaran
vacantes. A adxudicacion, atendendo 4 puntuacion obtida pola persoa funcionaria segundo o

baremo aplicable, realizarase seguindo o criterio contido no primeiro paragrafo deste punto

polo cal non optase (localidades & distancia de 30 quildmetros da localidade do ultimo
posto que ocupou con cardcter definitivo, ou ben localidade do posto a que estea adscrito

provisionalmente).

No caso de que tampouco obtiver un posto de acordo co citado criterio, a adxudicacién
realizarase ao posto vacante na provincia do Ultimo que ocupou con caracter definitivo ou do
posto a que estea adscrito provisionalmente. Finalmente, en defecto do anterior, e para
unha adecuada cobertura de postos con caracter definitivo, seguirase a orde de prelacién
dos postos ofertados que quedasen vacantes na correspondente convocatoria, a excepcion

dos de fora da Comunidade Auténoma de Galicia.

3. Para a eleccion dos postos de traballo, a solicitude de postos atopase dispofiible segundo
o indicado na base IV.Tramitacion electrdnica. As persoas concursantes deberan cubrir todos
os datos que aparecen en pantalla e indicar por orde de preferencia os postos aos que opta
no concurso, podendo combinar e intercalar os inicialmente ofertados no anexo | coas
potenciais resultas. Finalmente debera validar e presentar a solicitude de postos de traballo

na mesma aplicacion.

4. Con independencia do establecido na base 1.2., relativa a obrigatoriedade de participacion,
entenderase que desisten da solicitude de participacion no concurso todas aquelas persoas
que formulasen unha solicitude de participacion pero non presenten unha solicitude de

eleccion de postos de traballo.

5. As solicitudes de eleccion de postos de traballo vincularan as persoas solicitantes.

6. A adxudicacién dos postos de traballo efectuarase nun proceso de asignacién Unico que

incluird todas as prazas ofertadas.
As persoas solicitantes s6 poderan ser adxudicatarias daqueles postos para cuxo desempefio
rednan os requisitos establecidos na correspondente relacion de postos de traballo

recollidos no anexo | e nas potenciais resultas.

A adxudicacion dun posto de resultas estard condicionada a que o dito posto sexa de

necesaria cobertura.

VII. Xustificacién da posesion de méritos e requisitos.

1.0s méritos e os requisitos especificos para o acceso aos postos deberdn posuirse na data
de finalizacion do prazo de presentaciéon de solicitudes de participacion no concurso,

concretamente o dia ----- de 2025.

2.As persoas concursantes poderan xustificar a posesidn dos méritos e requisitos para a sua

baremacion ata o ultimo dia do prazo de solicitudes de eleccién de postos de traballo.

3.0s méritos e requisitos deberan acreditarse de conformidade co procedemento establecido
na Resolucién do 5 de decembro de 2023, da Direccidén Xeral da Funcién Publica, pola que se
ditan instruciéns para regular o contido, uso e acceso ao expediente persoal electrénico do
persoal empregado publico da Administracion Xeral da Comunidade Auténoma de Galicia e

das suas entidades publicas instrumentais (DOG num. 237, do 15 de decembro).

Non se teran en conta os méritos que non se presenten conforme o establecido no dito

procedemento.

Non obstante, consideraranse como méritos ou requisitos todos os datos das persoas
concursantes que xa consten no seu expediente persoal electronico, sempre que estean
referidos & data que se establece no punto primeiro e que se incorporasen no expediente ata

a data limite indicada no punto segundo.

VIII. Listaxe de persoas admitidas e excluidas.

1. Expirados os prazos de presentacion das solicitudes de participacién no concurso e de
peticion de postos de traballo, a Direccion Xeral de Emprego Publico e Administracion de
Persoal ditard resolucion que se publicard no Diario Oficial de Galicia na que se declararan
aprobadas as listas de persoas admitidas e excluidas con indicacion do lugar no que estaran

a disposicion das persoas interesadas.
2. As persoas excluidas disporan dun prazo de dez dias habiles, contados a partir do dia

seguinte ao da publicaciéon da resolucién, para poder emendar o defecto que motivase a

exclusién, de ser o caso. O formulario de reclamacion estara & disposicidn das persoas

interesadas no portal web corporativo da Direccion Xeral de Emprego Publico e

Administracion de Persoal e debera cubrirse e presentarse electronicamente.

Logo de que transcorra o dito prazo a conselleria ditard a resolucidn definitiva de persoas
admitidas e excluidas. Contra esta resolucion poderase interpofier un recurso potestativo de
reposicion ante o mesmo 6rgano no prazo dun mes a contar dende o dia seguinte ao da sua
publicacién no Diario Oficial de Galicia de conformidade co establecido na Lei 39/2015, do 1 de
outubro, do procedemento administrativo comudn das administracidons publicas, ou,
directamente, recurso contencioso-administrativo ante o xulgado do contencioso-
administrativo correspondente, no prazo de dous meses contados dende a mesma data e de
conformidade co establecido na Lei 29/1998, do 13 de xullo, reguladora da xurisdicién

contencioso-administrativa.

IX. Comision de valoracion.

1. A valoraciéon dos méritos alegados polas persoas concursantes para a adxudicacién dos
postos de traballo vacantes sera efectuada pola comisién de valoracién que prevé o artigo 15
do Decreto 151/2022, coa composicién establecida nel. Esta comision tera a categoria
primeira das previstas no Decreto 144/2001, do 7 de xufio, e sera nomeada polo érgano

convocante. Os acordos da comision adoptaranse por maioria dos seus membros.

2. A comision poderd dispor a incorporacidon aos seus traballos de persoas asesoras para

aquelas tarefas que o requiran, procedendo o 6rgano convocante ao seu nomeamento.

3. A proposta de adxudicaciéon dos postos de traballo ofertados recaerd sobre a persoa
concursante que obtivese maior puntuacién conforme ao baremo establecido na base Ill, asi

como, se é o caso, conforme aos criterios de desempate fixados na base IIl.3.
4. Despois de efectuar a proposta de valoracién provisional dos méritos esta farase publica
no Diario Oficial de Galicia mediante resolucién da Conselleria de Facenda e Administracion

Publica.

Contra a mencionada resolucion as persoas concursantes poderan formular as oportunas

reclamacioéns no prazo de dez dias habiles que se contaran a partir do dia seguinte ao da sua

publicaciéon. O formulario de reclamacion deberad cubrise e presentarse electronicamente

segundo o establecido na base IV de Tramitacidn electronica.

O formulario de reclamacion debera concretar a alinea ou alineas da base V sobre as que se
interpén a reclamacién, con indicacion expresa daqueles méritos que se consideran

erroneamente puntuados e a causa concreta obxecto de reclamacion.

5. Examinadas e resoltas pola comisidn as reclamacidns presentadas, elevarase proposta
definitiva de resoluciéon do concurso. A convocatoria resolverase por resolucién da persoa
titular da conselleria competente en materia de Funcion Publica, que se publicara no Diario
Oficial de Galicia e na que figuraran os destinos adxudicados a cada unha das persoas

concursantes.

A estimacion ou desestimacion das reclamacidns presentadas contra a valoracién provisional

de méritos entenderanse implicitas na resolucién pola que se resolva o concurso.

X. Adxudicacion de destinos.

1. Os destinos adxudicados serdn irrenunciables salvo que con anterioridade a finalizacion do
prazo posesorio se obtefia outro destino mediante convocatoria publica, polo procedemento
de libre designacion ou por concurso, casos nos que poderan optar entre os postos
adxudicados, estando obrigados a comunicar por escrito a opcidn seleccionada & Direccién
Xeral de Emprego Publico e Administracién de Persoal no prazo de tres dias seguintes ao da

publicaciéon no DOG da resolucion pola que se abren prazos posesorios.

2. Os traslados que se deriven da resolucién do presente concurso teran a consideracion de

voluntarios polo que, en consecuencia, non xeraran dereito a indemnizacion.

XI. Toma de posesion.
A toma de posesion en todos os postos adxudicados como consecuencia da resolucion do

concurso efectuarase a partir da data que se faga constar na resolucidn deste e iniciara o

computo dos prazos posesorios establecidos no artigo 8 do Decreto 151/2022.

Xll. Recursos.

Contra esta resolucién, que pon fin & via administrativa, poderase interpofier recurso
potestativo de reposicion ante o conselleiro de Facenda e Administracion Publica, no prazo
dun mes que se contara dende o dia seguinte ao da sua publicacién no Diario Oficial de
Galicia, de conformidade co establecido na Lei 39/2015, do 1 de outubro, do procedemento
administrativo comun das administraciéns publicas ou, directamente, recurso contencioso-
administrativo ante o Xulgado do contencioso-administrativo correspondente, no prazo de
dous meses contados dende a mesma data, de conformidade co establecido na Lei 29/1998,

do 13 de xullo, reguladora da xurisdicion contencioso-administrativa.

Santiago de Compostela, ------ de 2025

Nuria Aguilar Vazquez

A directora xeral de Emprego Publico e Administracion de Persoal

